
ᖁᕕᐊᓱᕝᕕᓯᐅᑏᑦ ᐃᓅᓕᑦᓯᕕᒃ ᐋᓐᓂᐊᕕᖓᓄᕐᑕᕕᓃᑦ 
 

 
ᑰᑦᔪᐊᖅ, ᔭᓄᐊᕆ 21, 2019 – ᑕᓪᓕᒪᒋᓕᕐᑕᖓᓂ ᐊᕐᕌᒍᑕᒫᖅ, ᓵᓐᑕ ᑲᓛᔅ ᐳᕕᕐᓂᑐᓕᐊᕐᓂᖁᖅ 
ᐅᐃᒪᓇᕐᑐᓯᐅᑎᒃᑯᑦ ᐁᑦᑑᑎᓂᒃ ᐋᑦᓯᒋᐊᕐᑐᓱᓂ ᓂᕿᓂᓗ ᐱᐊᕋᕐᓄᑦ ᐁᑦᑑᑎᑦᓴᑖᖕᖏᑐᓄᑦ ᓄᓇᕕᒻᒥ. 
 
ᐱᓇᓱᑦᑎᖏᑦ ᑯᐯᒃᒥ ᖃᖓᑦᑕᔫᒃᑯᑦ ᐅᐃᒪᓇᕐᓯᔪᖃᕐᐸᑦ ᐋᓐᓂᐊᔪᕐᑕᐅᑎᖏᑦ ᐋᓐᓂᐊᕕᒻᒥ ᐃᓕᓐᓂᐊᕕᕐᔪᐊᖓᓂ 
ᓚᕚᓪ ᑯᐯᒃᒥ ᐋᓐᓂᐊᔪᕐᑕᐅᑎᒃᑯᑎᑦᓯᓂᕐᖁᑦ ᒪᓐᑐᕆᐊᓪᒥ-ᐳᕕᕐᓂᑐᒧᑦ ᐊᕐᖁᑎᖓᓂ ᐁᑦᑑᑎᑦᓴᓂᒃ 
ᐊᐅᓪᓚᑎᑦᓯᓱᑎᑦ. ᓯᓪᕕ ᑰᑎ, ᐊᑕᐅᑦᓯᑯᓕᕐᑎᓯᔨᒃ ᐅᐃᒪᓇᕐᓯᔪᖃᕐᐸᑦ ᖃᖓᑦᑕᔫᒃᑯᑦ 
ᐋᓐᓂᐊᔪᕐᑕᐅᑎᒃᑯᑎᑦᓯᒋᐊᖕᖓᓂᕐᖁᖅ ᐳᕕᕐᓂᑐᓕᐊᕐᓱᑎ 2013ᖑᑎᓪᓗᒍ. 
 
ᒨᕆ ᒥᒃᑖᓄᓪ, ᑲᒪᔨᒻᒪᕆᖓ ᐃᓅᓕᑦᓯᕕᒃ ᐋᓐᓂᐊᕕᖓᓂ, ᐅᖃᕐᑐᕕᓂᖅ: "ᐊᑑᑎᔭᖏᑦ ᓄᐃᑕᑎᑦᓯᕗᑦ 
ᐱᒻᒪᕆᐅᑎᑦᓯᓂᖏᓐᓂᑦ ᐱᓇᓱᖃᑎᒌᓐᓂᕗᓐᓂᒃ ᐅᐃᒪᓇᕐᓯᔪᖃᕐᐸᑦ ᖃᖓᑦᑕᔫᑦ ᐋᓐᓂᐊᔪᕐᑕᐅᑎᓕᕆᔨᒃᑯᖏᑦ 
ᐃᓅᓕᑦᓯᕕᒃ ᐋᓐᓂᐊᕕᖓᓂᒃ ᐃᓄᖁᑎᖏᓐᓂᓗ ᐱᒍᑦᔨᔭᕗᓐᓂᑦ. ᐱᒻᒪᕆᐅᕗᖅ ᓄᓇᖁᑎᑦᑎᓄᑦ, ᖃᖓᑦᑕᔫᒃᑯᑦ 
ᐅᐃᒪᓇᕐᓯᔪᖃᕐᐸᑦ ᐋᓐᓂᐊᔪᕐᑕᐅᑎᖃᓪᓚᕆᒋᐊᖃᕋᑦᑕ." 
 
ᐃᓅᓕᑦᓯᕕᒃ ᐋᓐᓂᐊᕕᖓ ᐊᓕᐊᓱᓚᐅᔪᕗᑦ ᐁᑦᑐᑐᐃᒍᓐᓇᓯᒋᐊᓪᓚᓂᕋᒥᒃ ᐅᕐᖂᔪᓂᒃ ᐊᓐᓄᕌᓂᑦ, ᐱᐊᕋᐅᑉ 
ᐃᒻᒧᖏᓐᓂᑦ, ᐱᖕᖑᐊᓂᑦ, ᖁᐃᖏᓕᑕᓂᑦ ᐊᓯᖏᓐᓂᓗ ᑭᖕᖒᒪᓇᕐᑐᓂᑦ ᐃᓄᓐᓄᑦ ᑭᖕᖒᒪᑦᓯᔪᓄᑦ ᓄᓇᓕᓐᓂ 
ᓯᑕᒪᐅᔪᖕᖏᒐᕐᑐᓂ ᑕᓯᐅᔭᕐᔪᐊᒥ ᖁᕕᐊᓱᕝᕕᐅᑎᓪᓗᒍ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂ ᐱᒍᑦᔨᔪᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᖃᕐᓱᓂ ᓄᓇᖁᑎᓕᒫᑲᓴᖓᓂᒃ 55 ᐃᑰᑕᖓᑕ ᑕᕐᕋᖓᓂ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᒍᑎᓂ ᐃᓄᖁᑎᖏᓐᓂ 14ᓂᑦ ᓄᓇᓕᓐᓃᑐᓂᑦ. 

